VENDIM
Nr. 56, daté 9.11.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare,
Marsida Xhaferllari anétare,
Fiona Papajorgji anétare,
Sonila Bejtja anétare,
Sandér Beci anétar,
1lir Toska anétar,
Genti Ibrahimi anétar,
Marjana Semini anétare,

me sekretare Belma Lleshi, mé daté 9.11.2023, mori né shqyrtim né seancé plenare mbi bazé
té dokumenteve ¢éshtjen nr. 4 (S) 2023 té Regjistrit Themeltar, qé u pérket:

KERKUES: Sajmir Brahimi, pérfagésuar nga avokati Saimir Vishaj, me prokuré.

SUBJEKT I INTERESUAR:

Prokuroria e Pérgjithshme, pérfaqésuar nga prokurori Arqilea Koga, me autorizim.

OBJEKTI: Shfuqizimi i vendimeve nr. 20-2017-10/7, daté 10.1.2017, t&¢ Gjykatés sé Apelit
Gjirokastér; nr. 00-2022-1809 (349), daté 21.12.2022, té Kolegjit Penal t€ Gjykatés sé¢ Larté, si té
papajtueshme me Kushtetutén e Republikés sé Shqipérisé.

BAZA LIGJORE: Nenet 31, 131, pika 1, shkronja “f” dhe 134, pika 1, shkronja “i”, té
Kushtetutés sé Republikés sé¢ Shqipérisé (Kushtetuta); neni 6 i Konventés Evropiane pér té Drejtat
e Njetiut; nenet 27, 50, pika 4, 51/a, pika 1, shkronja “b”, 71, 71/a dhe 71/b € ligjit nr. 8577,
daté 10.2.2000, “Pér organizimin dhe funksionimin e Gjykatés Kushtetuese té Republikés sé
Shqipérisé”, té ndryshuar (Zgi nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Holta Zagaj, mori né shqyrtim parashtrimet me shkrim té
kérkuesit, 1 cili ka kérkuar pranimin e kérkesés, parashtrimet me shkrim t€ subjektit té interesuar,
Prokurorisé sé Pérgjithshme, 1 cili ka kérkuar pranimin pjesérisht té kérkesés, si dhe diskutoi
¢éshtjen né térési,

VEREN:

I
Rrethanat e ¢éshtjes

1. Prokuroria e Rrethit Gjyqésor Sarandé, mbi bazén e kallézimit penal t€ paraqitur nga
shtetasi F.B., ka regjistruar procedimin penal nr. 346 té vitit 2014, né ngarkim té shtetasve Sajmir
Brahimi dhe Q.B., pér kryerjen e veprave penale “Vjedhja me armé” dhe “Plagosja e lehté me
dashje”, té kryera né bashképunim, té parashikuara respektivisht nga nenet 140 e 25 dhe 89 e 25
té Kodit Penal (KP).

2. Me vendimet nr. 23-2014-2158, daté 10.12.2014 (pér kérkuesin Sajmir Brahimi) dhe nr. 23-
2014-2157, daté 10.12.2014 (pér té dyshuarin Q.B.) Gjykata e Rrethit Gjyqésor Sarandé ka
caktuar ndaj tyre masén e sigurimit “Arresti né burg”, té parashikuar nga neni 238 1 Kodit té
Procedurés Penale (KPP) dhe me vendimet nr. 2248 dhe nr. 2249, daté 18.12.2014, té po asaj
gjykate, éshté vendosur deklarimi i ikjes s€ kétyre personave nén hetim.



3. Né vijim, gjaté gjykimit t€ ¢éshtjes penale ndaj kétyre dy shtetasve, Gjykata e Rrethit
Gjygésor Sarandé ka deklaruar mungesén dhe vijimin e gjykimit né prani té mbrojtésit té
zgjedhur nga familjarét e tyre, avokati Gj.1.

4. Né pérfundim té gjykimit, me vendimin nr. 23-2016-229 (34), daté 29.1.2016, ajo gjykaté ka
vendosur t€ deklarojé kérkuesin Sajmir Brahimi fajtor pér kryerjen e veprés penale “Vjedhja me
armé”, té kryer né bashképunim, té parashikuar nga nenet 140 e 25 té KP-s¢ dhe dénimin e tij me
14 vjet burgim, si dhe pér kryerjen e veprés penale “Plagosja e lehté me dashje” té kryer né
bashképunim, té parashikuar nga nenet 89 e 25 té KP-sé dhe dénimin e tij me 1 vit burgim. Né
aplikim t€ nenit 55 té KP-sé, gjykata e ka dénuar kérkuesin me 14 vjet burgim. Kundér kétjj
vendimi ka ushtruar ankim pér t€ pandehurit avokati Gj.I.

5. Né procesin gjyqésor né Gjykatén e Apelit Gjirokastér t€ pandehurit kané qené né mungesé
dhe jané pérfaqésuar nga avokatét Gj.I. dhe S.V., té caktuar nga familjarét e tyre me prokurén e
posagme té datés 23.5.2016. Né pérfundim té gjykimit, Gjykata e Apelit Gjirokastér, me
vendimin nr. 20-2017-10/07, daté 10.1.2017, ka vendosur té ndryshojé vendimin ntr. 23-2016-
229(34), daté 29.1.2016 t&é Gjykatés sé Rrethit Gjyqésor Sarandé, duke e deklaruar kérkuesin
fajtor pér kryerjen e veprés penale “Vjedhja me dhuné”, t€ kryer né bashképunim, né bazé té
nenit 139 e 25 té KP-s¢, dhe dénimin e tij me 12 vjet burgim. Kundér kétij vendimi ka paraqitur
rekurs edhe kérkuesi Sajmir Brahimi, i pérfagésuar nga avokati S.V.

6. Me shkresén nr. 00500/17 prot., daté 23.11.2022, Gjykata e Larté ka njoftuar avokatin S.V.,
si pérfagésues i kérkuesit Sajmir Brahimi, pér zhvillimin e seancés gjygésore mé daté 9.12.2022, e
cila, mbi bazén e kérkesés sé prokurorit, éshté shtyré pér mé daté 21.12.2022. Né pérfundim té
gjykimit, Kolegji Penal i Gjykatés sé¢ Larté, me vendimin 00-2022-1809 (349), daté 21.12.2022, ka
vendosur mospranimin e rekurseve té paragitura nga té gjykuarit Sajmir Brahimi dhe Q.B. Né
lidhje me rekursin e kérkuesit, Kolegji Penal ka arsyetuar se ai nuk plotéson kushtet formale, pasi
éshté nénshkruar nga mbrojtési pa té drejtén e dhéné nga i gjykuari né kohén e paraqitjes sé tij né
Gjykatén e Larté.

7. Me kérkesén e datés 30.1.2023 kérkuesi, népérmjet pérfaqésuesit té tij sipas aktit té
pérfagésimit té datés 17.1.2023, léshuar né Institucionin e Ekzekutimit t¢ Vendimit Penal
(IEV'P), Fier, 1 éshté drejtuar Gjykatés Kushtetuese (Gjykata) me ankim kushtetues individual, i
cili, pasi éshté plotésuar sipas kérkesave té ligjit nr. 8577/2000, éshté regjistruar mé daté 2.3.2023.

8. Me vendimin e datés 8.5.2023, Kolegji i Gjykatés ka vendosur kalimin e ¢éshtjes pér
shqyrtim né seancé plenare mbi bazé té dokumenteve.

11
Pretendimet né Gjykatén Kushtetuese

9. Kérkuesi, ka pretenduar cenimin e sé drejtés pér proces t€ rregullt, né drejtim té:

9.1 8¢ drejtés sé aksesit, pasi edhe pse Gjykata e Larté ka pranuar faktin se né dosje éshté
administruar prokura e posa¢me, nuk i ka njohur té€ drejtén pér t'u mbrojtur népérmjet
pérfagésuesit ligjor, duke mos i dhéné mundési qé té parashtrojé shkeljet procedurale té
konstatuara gjaté gjykimit né gjykatat e zakonshme, pavarésisht faktit se formalisht éshté dégjuar
né seancén gjyqésore t€ datés 21.12.2022. Gjaté gjykimit né apel ai ka autorizuar si pérfagésues
ligior avokatin S.V., sipas prokurés sé posagme té datés 3.7.2016, mbi bazén e sé cilés éshté
legjitimuar ky mbrojtés, duke iu njohur tagrat pér ta mbrojtur e pérfagésuar né mungesé. Mbi
bazén e késaj prokure, t€ administruar né dosjen gjygésore nga gjykata e apelit, pérfaqésuesi ligjor
ka ushtruar edhe té drejtén e rekursit. Qéndrimi 1 Gjykatés sé Larté ka cenuar edhe té drejtén e
kérkuesit pér té€ marré pjesé né gjykim e pér té zgjedhur pérfagésuesin ligjor.

9.2 8¢ drejtés s¢ mbrojtjes dbe asaj pér t'u dégiuar, pasi gjaté gjykimit né gjykatén e apelit nuk jané
respektuar dispozitat ligjore pér thirrjen e té pandehurit né procesin penal. Ankimi éshté
paraqitur né até gjykaté nga avokati i caktuar me prokuré nga familjarét dhe kérkuesi nuk ka
pasur dijeni pér procesin gjyqésor ndaj tij.



9.3 Standardit 1¢ arsyetimit ¢ vendimit té Gjykatés sé Larté pér shkak se, né ményré kontradiktore,
nga njéra ané, éshté pranuar fakti se avokati éshté pajisur me prokuré té posacme dhe, nga ana
tietér, éshté vendosur mospranimi i rekursit pér faktin se ai nuk ka pasur tagra né kohén e
paraqitjes sé tij. Gjykata e Larté e ka kaluar ¢éshtjen né seancé gjyqésore, duke pranuar se rekursi
nuk paraqget t€ meta nga ana formale. N¢ raste t€ ngjashme té€ mungesés sé¢ prokurés mospranimi
1 rekursit éshté vendosur né dhomén e késhillimit dhe jo né seancé gjyqésore. Standardi i
arsyetimit éshté cenuar edhe nga gjykata e apelit, e cila e ka dénuar kérkuesin pér veprén penale
“Vjedhja me dhuné”, sipas neneve 139 dhe 25 té KP-sé, por nuk éshté shprehur pér veprén tjetér
penale, “Plagosja e lehté me dashje”, t€ parashikuar nga neni 89 1 KP-sé.

10. Subjekti i interesuar, Prokuroria e Pérgjithshme, né ményré té pérmbledhur, ka
parashtruar si vijon:

10.1 Né lidhje me pretendimin pér cenimin e sé dretés sé aksesit, administrata gjyqésore e
Gjykatés sé Larté, megjithése ka evidentuar té metat formale té rekursit né momentin e
paraqitjes, nuk i ka dhéné mundésiné kérkuesit ta plotésonte até, por ka vendosur apriori
mospranimin pér shkak té mungesés sé tagrave té pérfaqésimit. Né kuptim té aksesit real té té
gjykuarit, ajo kishte detyrimin qé, pér sa kohé qé kishte indicie pér mundésiné e ekzistencés sé njé
prokure, té bénte pérpjekje té€ plota dhe shteruese pér sqarimin e ekzistencés sé saj. As nga
sekretaria gjyqésore, as nga trupi gjykues nuk u bé e qarté se mbrojtési kishte paraqitur njé
dokument fotokopje dhe nuk u bé thirrje pér paraqitjen e dokumentit origjinal ose fotokopjes sé
njésuar me origjinalin. Pér mé tepér, Gjykata e Larté i lejoi palét t€ diskutonin mbi themelin e
¢éshtjes duke e kaluar fazén e legjitimimit té tyre dhe té rekursit. Ajo kishte detyrimin té bénte té
gjitha pérpjekjet pér sqarimin shterues té faktit nése mbrojtésit qé kishte nénshkruar rekursin i
ishin dhéné efektivisht tagra nga i gjykuari. Pér rrjedhojé, éshté cenuar aksesi substancial, pasi
Gjykata e Larté ka interpretuar né ményré formale dhe né kundérshtim me orientimet e Gjykatés
Kushtetuese dhe té Gjykatés Evropiane pér té Drejtat e Nijeriut (GJEDN)]) dispozitat
procedurale penale pér pranueshmériné e rekursit.

10.2 Pér sa kohé qé shkaqet e rekursit nuk kané marré pérgjigie dhe nuk jané shqyrtuar nga
Gjykata e Larté, ajo vendimmarrje ka cenuar edhe té drejtat e tjera té kérkuesit.

111
Vlerésimi i Gjykatés Kushtetuese

A. Pér legjitimimin e kérkuesit

11. Céshtja e legjitimimit (locus standi) Eshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pika 1, shkronja “” dhe pika
2, té Kushtetutés, si dhe nenit 71 t€ ligjit nr. 8577/2000, ¢do individ, person fizik ose juridik,
subjekt 1 sé drejtés private dhe publike, mund té véré né lévizje Gjykatén pér gjykimin
pérfundimtar t€ ankesave kundér ¢do akti t€ pushtetit publik ose vendimi gjyqésor qé cenon té
drejtat dhe lirité themelore té garantuara né Kushtetuté. Ankimi kushtetues individual, né ¢do
rast, duhet t€ plotésojé kriteret kumulative té nenit 71/a t€ ligjit nr. 8577/2000, gé lidhen me
shterimin e mjeteve juridike, afatin e paraqitjes sé kérkesés, pasojat negative té pésuara né ményré
té drejtpérdrejté e reale dhe mundésiné pér rivendosjen e sé drejtés sé shkelur.

12. Né kété kéndvéshtrim, kérkuesi, si individ, legjitimohet ratione personae, né kuptim té
shkronjés “f” té pikés 1 t€ nenit 131 dhe shkronjés “i” té pikés 1 té€ nenit 134 t€ Kushtetutés, pasi
éshté palé né c¢éshtjen objekt té ankimit kushtetues individual, pér rrjedhojé ka interes té
drejtpérdrejté pér vénien né lévizje té kétij gjykimi.

13. Né lidhje me kriterin e shterimit té myeteve juridike efektive, né kuptim té nenit 131, pika 1,
shkronja “f”, t€ Kushtetutés, né rastin konkret Gjykata véren se kérkuesi i éshté drejtuar asaj me
ankim kushtetues individual pas pérfundimit té procesit gjygésor né té tria shkallét e gjyqésorit té
zakonshém dhe pasi ka shteruar né formé e substancé mjetet e zakonshme té ankimit ndaj
vendimeve té gjykatave mé té uléta. Kurse pér pretendimet pér procesin gjyqésor té zhvilluar né



Gjykatén e Larté, kérkuesi nuk ka mjet tjetér juridik né dispozicion pér mbrojtjen e té drejtave té
tij kushtetuese pérve¢ ankimit kushtetues individual.

14. Kérkuesi legjitimohet edhe ratione temporis, né kuptim t€ pérmbajtjes sé nenit 71/a, pika 1,
shkronja “b”, té ligjit nr. 8577/2000, pasi vendimi mé i fundit né kohé i kundérshtuar, ai i
Kolegjit Penal té Gjykatés sé Larté, mban datén 21.12.2022, ndérsa kérkesa éshté paragitur né
kété Gjykaté mé daté 30.1.2023, pra brenda afatit ligjor 4-mujor.

15. Pér sa i takon legjitimimit ratione materiae, Gjykata véren se kérkuesi ka pretenduar cenimin
e s€ drejtés pér proces té rregullt né drejtim té sé drejtés sé aksesit né Gjykatén e Larté, pér shkak
t€ mospranimit té rekursit t€ paraqitur nga mbrojtési, sé drejtés sé mbrojtjes dhe asaj pér tu
dégjuar pér shkak se nuk éshté njoftuar dhe nuk ka pasur dijeni pér gjykimin né gjykatén e apelit,
si dhe té standardit té arsyetimit té vendimeve gjyqésore té Gjykatés sé Larté dhe asaj té apelit,
pretendime kéto qé, pér nga natyra e tyre, béjné pjesé né juridiksionin kushtetues. Megjithaté,
duke pasur parasysh thelbin e kétyre pretendimeve dhe faktet kushtetuese mbi té cilat jané bazuar
ato, Gjykata vleréson qé pretendimet e kérkuesit pér procesin gjyqésor t€ zhvilluar né Gjykatén e
Larté té trajtohen né vijim né kéndvéshtrim té sé drejtés sé aksesit né até gjykaté.

B. Peér themelin e pretendimeve

B.1 Pér cenimin e sé drejtés sé¢ aksesit

16. Sipas kérkuesit, né gjykatén e apelit ai ka autorizuar si pérfaqésues ligjor avokatin S.V.,
sipas prokurés sé posa¢me té datés 3.7.2016, duke i njohur té gjitha tagrat pér ta mbrojtur e
pérfagésuar né mungesé, si dhe pér té€ paragitur ankim né gjykatat mé té larta. Mbi bazén e késaj
prokure, ky pérfagésues ligjor ka ushtruar edhe té drejtén e rekursit. Gjykata e Larté, edhe pse ka
pranuar faktin se né dosje éshté administruar prokura e posagme, nuk i ka njohur kérkuesit té
drejtén pér t'u mbrojtur népérmjet pérfaqésuesit ligjor, pavarésisht faktit se formalisht avokati
éshté dégjuar né seancén gjyqésore té datés 21.12.2022, t€ zhvilluar né até gjykaté. Gjykata e
Larté né ményré kontradiktore, nga njéra ané, ka pranuar faktin se avokati i kérkuesit éshté
pajisur me prokuré té posagme dhe, nga ana tjetér, ka vendosur mospranimin e rekursit pasi ai
nuk ka pasur tagra né kohén e paraqitjes sé rekursit. Ajo e ka kaluar ¢éshtjen né seancé gjyqésore,
duke pranuar se rekursi nuk paraqet t€ meta nga ana formale, ndérkohé qé né raste té ngjashme
mospranimi i rekursit vendoset né dhomén e késhillimit.

17. Subjekti i interesuar, Prokuroria e Pérgjithshme, ka parashtruar se ky pretendim éshté i
bazuar, pasi administrata gjyqésore e Gjykatés sé Larté, megjithése ka evidentuar té metat
formale té rekursit né momentin e paraqitjes sé tij, nuk i ka dhéné mundésiné kérkuesit ta
plotésonte, por ka vendosur apriori mospranimin pér shkak té mungesés sé tagrave té
pérfagésimit. Ajo gjykaté, né kuptim té aksesit real té té gjykuarit kishte detyrimin g€, pér sa kohé
qé kishte indicie pér mundésiné e ekzistencés sé njé prokure, té bénte pérpjekje té plota dhe
shteruese pér sqarimin e ekzistencés sé€ saj. As nga sekretaria, as nga trupi gjykues nuk u bé thirrje
pér paragitjen e dokumentit origjinal ose fotokopjes sé njésuar me origjinalin. Gjykata e Larté ka
interpretuar né ményré formale dhe né kundérshtim me orientimet e Gjykatés Kushtetuese dhe
GJEDN]J-sé dispozitat procedurale penale pér pranueshmériné e rekursit.

18. Neni 42, pika 1, i Kushtetutés sanksionon té drejtén pér proces té rregullt, ku e drejta e
aksesit, q¢ éshté e drejta pér té véné né lévizje gjykatén, pérbén njé aspekt té saj. Aksesi né
gjykaté duhet té jeté substantiv dhe jo thjesht formal. Nga ana tjetér kjo e drejté nuk ka karakter
absolut dhe mund t€ jeté subjekt i kufizimeve, té cilat nuk duhet té kufizojné hapésirén e aksesit
té individit né njé ményré té tillé sa té prekin thelbin e saj (shib vendimin nr. 28, daté 16.12.2008 #¢
Gjykatés Kushtetuese). Gjykata ka theksuar se té drejtat individuale, qofté edhe té natyrés
procedurale (kéto té fundit t€ konceptuara né funksion edhe té garancive té t€ drejtave materiale),
duhet té interpretohen gjithmoné né até ményré qé t€ jené efektive (shib vendimin nr. 5, daté
2.3.2011 #& Gjykatés Kushtetuese). Thelbi 1 sé drejtés sé aksesit cenohet kur rregullat procedurale
pushojné sé shérbyeri géllimeve té sigurisé juridike dhe administrimit té duhur té drejtésisé dhe
formojné njé lloj pengese qé pengon palén ndérgjyqése qé ¢éshtja e tij/saj té vendoset né themel
nga gjykata kompetente (shih vendimin nr. 6, daté 22.2.2022 1¢ Gjykatés Kushtetuese).



19. Sipas Gjykatés, rekursi éshté akti procedural né té cilin parashtrohen shkaqet pér té cilat
kundérshtohet njé vendim, sipas kérkesave té nenit 432 t¢ KPP-s¢, q¢ mundéson té drejtén e té
pandehurit pér té filluar gjykimin né Gjykatén e Larté dhe, né kété kuptim, ai éshté akti me té
cilin garantohet e drejta pér akses né até gjykaté. Sipas nenit 435, pika 2, t& KPP-sé, akti i rekursit
dhe memoriet duhet t€ nénshkruhen, me pasojé mospranimi, nga mbrojtésit, kurse sipas nenit
434/a, shkronja “d”, t¢ KPP-sé rekursi duhet té pérmbajé, mes té tjerash, prokurén e avokatit né
rastet kur paraqgitet nga i pandehuri ose palét private. Mbrojtja me avokat e té€ pandehurit gjaté
shqyrtimit gjyqésor né Gjykatén e Larté éshté kérkesé e nevojshme né funksion té€ garantimit té
njé¢ mbrojtjeje efektive dhe profesionale qé éshté né interes té drejtésisé. Kérkesa pér
nénshkrimin e rekursit nga mbrojtési, me pasojé mospranimin e tij, ¢ parashikuar nga neni 435 i
KPP-s¢, ka kuptim, para sé gjithash, né funksion té aksesit qé duhet té kené té pandehurit pér té
ushtruar té drejtat qé parashikojné dispozitat procedurale (shzh vendimet nr. 6, daté 22.2.2022; nr. 53,
daté 5.12.2012; nr. 38, daté 30.12.2010 & Gpykatés Kushtetuese).

20. Duke verifikuar respektimin e kétyre standardeve né ¢éshtjen konkrete, Gjykata, referuar
akteve té dosjes gjyqésore, té administruar pér qéllime té kétij gjykimi, konstaton se prokuroria e
Rrethit Gjyqésor Sarandé, ka regjistruar procedimin penal nr. 346 té vitit 2014 né ngarkim té
shtetasve Sajmir Brahimi dhe Q.B., pér kryerjen e veprave penale “Vjedhja me armé” dhe
“Plagosja e lehté me dashje”, té kryera né bashképunim, té parashikuara respektivisht nga nenet
140 e 25 dhe 89 e 25 t& KP-sé. Me prokurén nr. 2697 rep., nr. 1221/2 kol., daté 15.12.2014, t&
léshuar nga shtetasi A.B. (xhaxhai i kérkuesit) dhe prokurén nr. 71 rep., nr. 29/2 kol.,, daté
12.1.2015, té léshuar nga shtetasi B.B. (babai 1 kérkuesit), éshté caktuar si pérfaqésues ligjor i tij
avokati Gj.L, t€ cilit i jané dhéné tagra pérfagésimi pér té gjitha shkallét e gjykimit.

21. Gjaté procesit gjyqésor penal té zhvilluar né gjykatén e shkallés sé paré, né pérgjigje té
urdhrit té gjykatés sé datés 20.1.2015 pér njoftimin e té pandehurve nga Policia Gjyqésore, me
shkresén nt. 225/1 prot., daté 28.1.2015, Komisatiati i Policisé Sarandé ka informuar se njoftimi i
tyre nuk éshté béré i mundur pasi “figuroiné si persona né kérkim dhe nuk ndodben né Shqipér?”. Né
seancén gjyqésore té datés 5.2.2015, Gjykata e Rrethit Gjyqgésor Sarandé ka vendosur deklarimin
e mungesés sé¢ t€ pandehurve dhe njoftimin e tyre me shpallje, bazuar né nenin 140 té KPP-sé.
Procesi gjyqésor ka vijuar né mungesé té té pandehurve, té cilét jané pérfaqésuar nga avokati
Gj.I. dhe éshté po ky avokat ¢ ka paragitur ankim né gjykatén e apelit.

22. Gjykata e Apelit Gjirokastér ka dérguar fletéthirrje pér seancén gjyqésore té datés
10.5.2015 pér avokatin Gj.I. dhe dy té pandehurit. Né seancén gjyqésore té datés 10.5.2016,
gjykata ka vendosur gé njoftimi pér té pandehurit t€ béhej népérmjet Policisé Gjyqésore pér
seancén e datés 24.5.2016 dhe ka kérkuar nga Komisariati i Policisé Sarandé marrjen e masave
pér kété qéllim. Né seancén gjyqésore té datés 24.5.2016 éshté paraqitur prokura nr. 974 rep., nr.
217/1 kol., daté 23.5.2016 me té cilén familjarét kané eméruar si pérfagésues ligjoré avokatét
Gj.I. dhe S.V,, duke u dhéné té drejta dhe kompetenca qé bashkérisht ose ve¢ e veg té
pérfagésojné té pandehurit Sajmir Brahimi dhe Q.B. edhe né ¢do shkallé gjykimi. Gjykata, bazuar
né raportin e Policisé Gjyqésore dhe té dhénat e sistemit TIMS ka deklaruar mosgjetjen e té
pandehurve. Né seancén e datés 23.6.2016 avokati S.V. ka kérkuar shtyrjen e saj pér t'u njohur
me aktet e dosjes gjyqésore, si dhe pér arsye se i pandehuri Q.B., i cili ishte arrestuar pér géllime
ckstradimi dhe ndodhej né burgun e Janinés, kishte kérkuar t€ merrte pjesé né gjykim, kérkesé qé
éshté pranuar.

23. NEé seancén e datés 27.7.2016 gjykata e apelit ka vendosur té ngarkojé avokatin S.V. pér
njoftimin e té pandehurit Q.B., kurse pér t€ pandehurin Sajmir Brahimi (kérkuesin) ka vendosur
t€ vijojé gjykimin né mungesé, pér sa kohé qé nga Policia Gjygésore ka ardhur pérgjigjja se
ndodhej jashté shtetit, duke urdhéruar njoftimin me shpallje publike né Bashkiné Konispol dhe
né ambientet e saj. Né seancén gjyqésore té€ datés 26.10.2016, avokati S.V. éshté shprehur se ka
dijeni se i pandehuri Sajmir Brahimi ishte ndaluar e ndodhej né burgun e Igumenicés, dhe se
déshironte t€ merrte pjesé né gjykim. Ai ka kérkuar shtyrjen e seancés gjygésore pér njoftimin e
kétij té pandehuri dhe pér té siguruar aktin e pérfagésimit (prokurén). Gjykata, duke vlerésuar se



kjo 1 shérbente ¢éshtjes, ka vendosur té pranojé kérkesén dhe té shtyjé seancén me géllim
marrjen e prokurés nga avokatét dhe ckstradimin e té pandehurit Sajmir Brahimi. Sipas
procesverbaleve té seancave gjyqésore, seancat vijuese té€ datave 16.11.2016, 1.12.2016 dhe
15.12.2016 jané shtyré pér mosformim té trupit gjykues, kurse seanca e datés 20.12.2016 éshté
shtyré pér shkak té mungesés sé avokatit S.V. Né seancén e datés 10.1.2017, gjykata ka
konstatuar se té pandehurit nuk jané paraqitur dhe ka vijuar gjykimin né mungesé té tyre. Né kété
seancé avokatét kané paraqgitur pretendimet pérfundimtare né lidhje me ¢éshtjen dhe gjykata e
apelit ka shpallur vendimin.

24. Referuar akteve té€ dosjes gjyqésore qé i pérkasin procesit né gjykatén e apelit, nuk rezulton
qé avokati S.V. t€ keté paraqitur ose g€ té jeté administruar ndonjé akt pérfaqésimi i nénshkruar
nga kérkuesi pér kété mbrojtés. Pas shpalljes sé vendimit nga gjykata e apelit avokati S.V. ka
paraqitur rekurs né Gjykatén e Larté, duke u shprehur né té se éshté pérfaqésues i kérkuesit me
prokuré t€ posa¢me, por pa 1 bashkélidhur atij kopje té aktit té pérfagésimit.

25. Gijykata konstaton, gjithashtu, se gjaté kohés qé ¢éshtja ishte né shqyrtim né gjykatén e
apelit kérkuesi éshté arrestuar né shtetin grek, konkretisht mé 18.10.2016, me urdhér arresti té
pérkohshém té léshuar nga Prokurori i Apelit Korfuz dhe me shkresén e datés 31.10.2016
Prokuroria e Pérgjithshme u éshté drejtuar autoriteteve té shtetit grek me kérkesé pér ekstradimin
e tij, né bazé té vendimit nr. 23-2014-2158, daté 10.12.2014, té¢ Gjykatés s¢ Rrethit Gjyqésor
Sarandé pér caktimin e masés sé sigurimit “Arresti né burg” dhe duke gené né pritje té gjykimit té
ankimit né Gjykatén e Apelit Gjirokastér. Ekstradimi éshté miratuar me vendim té autoriteteve
greke dhe mé daté 25.10.2022 kérkuesi éshté marré né dorézim dhe éshté shogéruar nga
autoritetet shqiptare.

26. Pér sa 1 pérket shqyrtimit té rekursit né Gjykatén e Larté, rezulton se me shkresén nr. 5894
prot., daté 2.11.2022 i éshté kérkuar avokatit S.V. qé té paraqesé aktin e pérfaqésimit né até
gjykaté. Sipas késaj shkrese: “Gjaté verifikimit 1 dosjes dhe kushteve formale nuk rezulton gé rekursuesit
Q.B. dbe S.B. tju kené dhéné t¢ drejtén pér ta pérfagésuar dhe pér té ushtruar 1 drejtén e rekursit né Gyykatén e
Larté. Refernar sa mé sipér, ju lutem merrni masat pér té paraqitur aktin e pérfaqésimit ku rekursuesit Q.B. dbe
S.B. ju kané dbéné té drejtén pér t'i pérfagésuar dhe pér t¢ ushtruar rekurs né Gpykatén e Larté”. Me
shkresén e datés 10.11.2022, avokati S.V. ka paraqitur aktin e pérfaqésimit té datés 4.11.2022, té
léshuar nga kérkuesi Sajmir Brahimi né prani té autoriteteve t€ IEVP-sé nr. 313 Tirané, me té
cilin autorizon avokatin S.V. qé ta pérfaqésojé né seancén gjyqésore té datés 15.11.2022, si dhe né
seancat vijuese né¢ Gjykatén e Larté, duke u shprehur se “# giitha veprimet e kryera nga pérfagésuesi im
ligjor i konsidergj 1€ ligishme dhe & drejta, njésoj sikur ti kisha kryer veté€”. Po ashtu, bashkélidhur kétij
aktl éshté paraqitur edhe fotokopje e prokurés sé posagme nt. 1659 rep., nr. 634/2 kol.,, daté
3.7.2016.

27. Seanca e datés 15.11.2022, né Gjykatén e Larté, e zhvilluar né dhomén e késhillimit, éshté
shtyré pér mé daté 22.11.2022 dhe né kété té fundit Kolegji Penal, bazuar né nenin 437, pika 1,
shkronja “b”, té¢ KPP-sé€, qé parashikon shqyrtimin e ¢éshtjes né seancé gjygésore me praniné e
paléve kur vlerésohet e nevojshme thirrja dhe dégjimi i tyre pér shkak té problematikés ose
kompleksitetit té ¢éshtjes né rastet e pércaktuara né shkronjat “b” dhe “c” té pikés 1 t€ nenit 432 té
kétij kodi, ka vendosur kalimin e ¢éshtjes né seancé gjyqésore, e cila éshté caktuar té zhvillohet
mé 9.12.2022.

28. Me shkresén nr. 00500/17 prot., daté 23.11.2022, Gjykata e Larté ka njoftuar kérkuesin
dhe avokatin S.V. pér datén e zhvillimit t€ seancés gjyqésore. N¢é até seancé ka qené i pranishém
avokati S.V., si pérfagésues 1 kérkuesit, por ajo éshté shtyré me kérkesé té prokurorit pér mé daté
21.12.2022. Né seancén e radhés avokati S.V. éshté shprehur se ka ushtruar rekurs vetém pér té
dénuarin Sajmir Brahimi por nuk ka papajtueshméri pér té mbrojtur edhe té dénuarin Q.B. Pér
rrjedhojé, ai éshté caktuar si mbrojtés kryesisht edhe pér té pandehurin Q.B.

29. Né pérfundim té gjykimit Kolegji Penal i Gjykatés sé Larté, me vendimin nr. 00-2022-
1809 (349), daté 21.12.2022, pasi ka vlerésuar plotésimin e kritereve formale té rekursit né kohén
e paragitjes sé tij, ka vendosur mospranimin pér shkak se nuk plotésoheshin kushtet formale, pasi



ishte nénshkruar nga mbrojtési pa té€ drejtén e dhéné nga 1 gjykuari. Pasi ka analizuar procedurén
e ndjekur gjaté gjykimit té ¢éshtjes né gjykatat e faktit, si dhe aktet e pérfaqésimit té léshuara pér
pérfaqésuesit ligjoré té té gjykuarve, Kolegji Penal ka konstatuar se pas njoftimit nga sekretaria e
Gjykatés sé Larté pér plotésimin e kushteve formale té rekursit né lidhje me té drejtén e dhéné
nga 1 pandehuri pér té paraqgitur rekurs, mbrojtési ka paraqitur njé fotokopje té panoterizuar té
prokurés ntr. 1659 rep., nr. 634/2 kol., daté 3.7.2016, e cila nuk plotéson kushtet e njé akt
pérfaqésimi. Ndérkohé qé marrja e autorizimit mé daté 4.11.2022 nuk e shéron té metén formale,
pasi rekursi éshté paragitur mé 7.2.2017, pa pasur avokati tagra nga i pandehuri. Rekursuesi éshté
gjykuar né mungesé né gjykatén e shkallés sé paré dhe né apel, duke u pérfagésuar nga avokaté té
caktuar nga familja, né kundérshtim me ligjin procedural dhe praktikén unifikuese té Gjykatés sé
Larté. Mbrojtésit e caktuar nga familjarét nuk kishin tagra pér té€ ushtruar rekurs né Gjykatén e
Larté dhe pér rihapjen e procesit gjyqésor né mungesé duhen ushtruar mjete té tjera procedurale
té parashikuara nga ligji procedural (shih paragrafin 23 & vendimit t¢ Kolegiit Penal). Ata duhet té
prisnin momentin e vénies né dijeni t€ vendimit nga ana e té gjykuarit pér té rivendosur né afat té
drejtén e ankimit ose pér té kérkuar rishikimin e vendimit (shib paragrafét 29 dhe 31 #é vendimit t¢
Kolegjit Penal). N€ interpretim dhe zbatim té dispozitave té KPP-sé dhe vendimeve unifikuese té
asaj gjykate, si dhe vendimeve té Gjykatés Kushtetuese né lidhje me té drejtén e mbrojtjes sé té
gjykuarit né mungesé, Kolegji Penal ka arritur né pérfundimin se nga ana e mbrojtésve (pa tagra)
éshté zgjedhur né ményré té gabuar mjeti procedural i rekursit dhe se té dénuarit duhet té
kérkojné rivendosjen né afat té sé drejtés sé ankimit pér vendimin e gjykatés sé apelit ose
rishikimin e vendimit nése jané gjykuar né mungesé dhe nuk kané pasur dijeni pér gjykimin
(shih paragrafét 46 dhe 55 1 vendimit té Kolegjit Penal).

30. Gjykata, né kéndvéshtrim té sé drejtés s¢ aksesit, ka theksuar se trajtimi i mjetit procedural
né ményré josubstanciale cenon té drejtén e mbrojtjes té t€ gjykuarit dhe njékohésisht aksesin e
tij né Gjykatén e Larté (shib vendimet nr. 53, daté 5.2.2012; nr. 29, daté 15.5.2012 t¢ Gpykatés
Kushtetuese). Po késhtu, dispozitat e KPP-sé nuk mund té interpretohen nga Kolegji Penal i
Gjykatés sé Larté né njé ményré té tillé té ngushté qé cenon thelbin e sé drejtés sé njé individi pér
tiu drejtuar asaj gjykate (shih vendimet nr. 6, daté 22.2.2022; nr. 53, daté 5.12.2012; nr. 38, daté
30.12.2010 ¢ Gjykatés Kushtetuese).

31. Gjykata konstaton se né dosjen gjyqésore t€ Gjykatés sé Larté gjendet e administruar njé
fotokopje e prokutés nr. 1659 rep., nr. 634/2 kol., daté 3.7.2016, e hartuar né Filat t& Greqisé, né
gjuhén shqipe, nga noteri i Dhomés sé Noterisé Gjirokastér, e cila éshté konsideruar nga ajo
gjykaté se nuk plotéson kushtet e njé akti pérfaqésimi. Gjykata konstaton, gjithashtu, se
bashkélidhur ankimit kushtetues individual pérfagésuesi i kérkuesit ka paraqitur prokurén nr.
1659 rep., nr. 634/2 kol., daté 3.7.2016, kopje origjinale té saj, me té cilén kérkuesi u ka dhéné
tagra avokatéve Gj.I. dhe S.V., pér ta pérfaqésuar para Prokurorisé sé Rrethit Gjyqésor Sarandé,
Gjykatés sé Rrethit Gjyqésor Sarandé, Gjykatés sé Apelit Gjirokastér, si dhe para gjykatave té
tjera t€ ¢do shkalle gjykimi, pér ¢éshtjet penale pér té cilat akuzohet, gjaté hetimeve paraprake
dhe gjaté gjykimit té késaj ¢éshtjeje, duke pasur ata té drejtén qé, mes té tjerash, té béjné ankim
dhe rekurs ndaj vendimeve té gjykatave dhe atyre té prokurorisé.

32. Pér sa mé sipér, Gjykata arrin né pérfundimin se kérkuesi e ka shprehur né ményré té
qarté vullnetin pér zgjedhjen e avokatit S.V. dhe tagrat e dhéna kétij té fundit né procesin
gjyqésor qé po zhvillohej ndaj tij. Megjithaté, edhe pse prokura rezulton qé té jeté léshuar gjaté
kohés qé ¢éshtja ishte né shqyrtim né gjykatén e apelit, ajo jo vetém qé nuk rezulton e
administruar né dosjen gjyqgésore, por, edhe pse ajo gjykaté ka shtyré gjykimin pér kété shkak,
pasi éshté véné né dijeni nga mbrojtési i zgjedhur nga familjarét e kérkuesit, nuk éshté shprehur
as né procesverbalet e seancave gjyqésore dhe as né vendim né lidhje me kété fakt, ndérkohé qé
ka lejuar mbrojtjen e kérkuesit edhe nga ky avokat né cilésiné e avokatit me prokuré, por pa
treguar specifikimet e saj.

33. Nga ana tjetér, Gjykata e Larté, pasi ka verifikuar kérkesat formale té paraqitjes sé rekursit
1 ka kérkuar pérfagésuesit té kérkuesit t€ paraqesé aktin e pérfaqésimit né até gjykaté. Pas



paraqitjes sé¢ akteve nga mbrojtési, Gjykata e Larté ka vendosur ta kalojé ¢éshtjen pér shqyrtim né
seancé gjyqésore, ku ka vendosur mospranimin e rekursit me arsyetimin se ai nuk plotésonte
kushtet formale. Né seancén gjyqésore té zhvilluar né até gjykaté me praniné e paléve, ku
kérkuesi éshté pérfagésuar nga avokati S.V., Gjykata e Larté nuk ka béré asnjé pérpjekje qé ajo
veté, tashmé, t€ sqaronte pozitén procedurale té kétij mbrojtési, referuar aktit té pérfaqésimit
(prokuré€) qé rezulton, edhe sipas kopjes sé¢ paraqitur né até gjykaté, se éshté léshuar gjaté kohés
qé ¢éshtja ndodhej né gjykatén e apelit, pra para paraqitjes sé¢ rekursit, duke ia nénshtruar kété
¢éshtje debatit gjyqésor dhe duke vendosur, nése ishte e nevojshme, edhe shtyrjen e seancés pér
kété shkak. Edhe né vendimin e asaj gjykate éshté konstatuar fakti se né seancén gjyqésore té
datés 23.10.2016, avokati S.V. i ka béré me dije gjykatés sé apelit se i pandehuri Sajmir Brahimi
ishte ndaluar né Igumenicé pér efekt ekstradimi dhe se déshironte té merrte pjesé né gjykim e pér
kété shkak éshté kérkuar shtyrja e seancés (shib paragrafin 28 # vendimit té Kolegjit Penal), por mé tej
nuk éshté analizuar né lidhje me kété fakt. Nga ana tjetér, Gjykata e Larté ka mbajtur qasjen se
martja e autorizimit t€ datés 4.11.2022 nuk e shéron kété té€ meté formale t€é sé drejtés pér té
paraqitur rekurs, ndérkohé qé pérmes kétij autorizimi, né fakt, kérkuesi ka konfirmuar tagrat e
pérfaqésimit té dhéna tashmé kétij mbrojtési.

34. Gjykata e Larté ka vlerésuar, gjithashtu, se kérkuesi ka pérdorur mjetin e gabuar juridik,
pasi duhej té kérkonte rivendosjen né afat té ankimit pér vendimin e gjykatés sé apelit pér
shkak t€ pamundésisé sé ushtrimit té tij ose rishikimin né rast té gjykimit né mungesé, nése nuk
ka pasur dijeni, afat g€ fillon nga dita e marrjes dijeni té kétij vendimi (shzh paragrafét 46 dhe 55 t¢
vendimit 1¢ Kolegjit Penal). Pavarésisht se ajo gjykaté i ka njohur kérkuesit té drejtén pér t‘iu drejtuar
gjykatave t€ zakonshme pér té pasur njé rishqyrtim té ¢éshtjes sé tij, duke e orientuar drejt
mijeteve té tjera ligjore qé parashikojné dispozitat procedurale pér rihapjen e procesit gjyqésor,
Gjykata nuk vleréson té véré né diskutim mundésité e suksesit té kétyre mjeteve pér sa i pérket
¢éshtjes penale té kérkuesit, pér sa kohé qé né rastin konkret, pavarésisht se ai ka qené né pritje té
procedurave té ekstradimit, ka zgjedhur t€ mbrohet pérmes mjeteve t€ zakonshme té ankimit dhe
pas marrjes dijeni pér procesin, i ka dhéné tagra pérfaqésuesit ligjor pér té vijuar gjykimin né té
gjitha shkallét e gjykimit edhe né mungesé té tij. Ndérkohé, interpretimi qé Gjykata e Larté 1 ka
béré mijetit té zgjedhur nga veté kérkuesi, pérbén njé pengesé joproporcionale pér ushtrimin
efektiv té sé drejtés s¢ aksesit né até gjykaté.

35. Gjykata ka vlerésuar né raste té ngjashme shkaqet qé kané cuar né vendimin e
mospranimit té rekursit, pérfshiré veprimet dhe mosveprimet e organeve shtetérore, nése ato
kané hetuar dhe verifikuar né ményrén e duhur pérfagésimin dhe tagrat e mbrojtésit, ashtu edhe
sjelljen e veté kérkuesit ose t€ mbrojtésit t€ tij, pér té arritur né pérfundimin nése kané gené né
nivelin e duhur gjaté procesit gjyqésor (shih vendimet nr. 12, daté 24.5.2022; nr. 6, daté 22.2.2022 t¢
Gjykatés Kushtetuese). Né kété drejtim Gjykata, vleréson té theksojé se sjellja dhe pérpjekjet e
avokatit nuk kané qené né nivelin e duhur dhe se pavarésisht se ka qené né dijeni té prokurés sé
posagme, mbi té cilén ka paragitur rekursin né Gjykatén e Larté, nuk e ka paraqitur kété akt né
formén e kérkuar nga ligji, as pasi 1 éshté kérkuar nga administrata e asaj gjykate dhe as né seancé
gjyqésore. Né ndryshim nga sa mé sipér, bashkélidhur ankimit kushtetues individual ky avokat ka
paraqitur edhe kopje origjinale té aktit té pérfaqésimit (prokurés).

36. Pér sa mé sipér, Gjykata arrin né pérfundimin se géndrimi i Gjykatés sé Larté, duke mos
pranuar rekursin me arsyetimin se éshté paraqitur nga njé mbrojtés pa tagra, ndérkohé qé
pérfaqésimi dhe ushtrimi i té drejtave né funksion té mbrojtjes jané realizuar né bazé t€ prokurés
s¢ posagme t€ nénshkruar nga kérkuesi, e cila, sikurse u pérmend mé lart, i éshté bashkélidhur
ankimit kushtetues individual, ka cenuar té drejtén e aksesit né até gjykaté, duke e béré procesin
té cenueshém nga piképamja kushtetuese. Qéndrimi i asaj gjykate, duke mos hetuar né lidhje me
kété fakt té pretenduar si né komunikimin shkresor me até gjykaté, ashtu edhe né seancé
gjyqésore nga ana e mbrojtésit, ka sjellé mohimin absolut té sé drejtés pér tiu drejtuar gjykatés
dhe pér té marré pérgjigje pérfundimtare pér pretendimet e ngritura. Gjykata e Larté, né kuptim
té rrethanave té faktit té evidentuara mé sipér, kishte té gjitha hapésirat qé kérkesat ligjore pér



elementet formale qé duhet té plotésojé rekursi, né pérputhje me funksionin e saj té interpretimit
t€é normés dhe né kuptim té parimit té subsidiaritetit e pozicionit t€ saj né piramidén gjyqésore, t’i
interpretonte me qéllim garantimin e té drejtave themelore té individit, konkretisht té sé drejtés
s¢ aksesit substancial.

37. Né lidhje me pretendimet e tjera té kérkuesit, g€ kané té béjné me té drejtén e mbrojtjes né
gjykimin né apel dhe standardin e arsyetimit té vendimit té gjykatés sé apelit pér shkak se ajo
gjykaté nuk éshté shprehur pér veprén penale té parashikuar nga neni 89 i KP-sé, Gjykata, duke
mbajtur né konsideraté se né zbatim té parimit t& swbsidiaritetit kontrolli 1 respektimit té
standardeve kushtetuese éshté funksion edhe i Gjykatés sé Larté, ¢mon té mos ndalet né
analizimin e tyre, pér sa kohé gé ¢éshtja do té merret sérish né shqyrtim nga ajo gjykaté, e cila
duhet t'u japé atyre pérgjigje té arsyetuar.

38. Né pérfundim, Gjykata vleréson se pretendimi i kérkuesit pér cenimin e sé drejtés sé
aksesit né Gjykatén e Larté, pér shkak té mospranimit té rekursit té paraqitur nga mbrojtési i
pajisur me tagra pérfaqésimi, €shté i bazuar, sipas arsyetimit t€ mésipérm t€ kétij vendimi, ndaj
kérkesa pranohet.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe neneve 71 dhe 72 té ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, té
ndryshuar, njézéri,

VENDOSI:

1. Pranimin pjesérisht té kérkesés.

2. Shfuqizimin e vendimit nr. 00-2022-1809 (349), daté 21.12.2022 té Kolegjit Penal té
Gjykatés sé Larté, si t€ papajtueshém me Kushtetutén e Republikés sé Shqipérisé, vetém pér
kérkuesin Sajmir Brahimi.

3. Dérgimin e ¢éshtjes pér shqyrtim né Gjykatén e Larté.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 9.11.2023.
Shpallur, mé 12.12.2023.

Kryetare: Holta Zagaj
Anétaré: Fiona Papajorgji, Marsida Xhaferllari, Ilir Toska, Sandér Beci, Sonila Bejtja, Marjana
Semini, Genti Ibrahimi



